
USTE BAINO URRUTIAGOTIK HELDU 
Oso ale irakurgarria atera-berri 

du «Sciences-Avenir» aldizkariak. 
«La Vie Préhistorique» deritza 
(Kondaira-Aurreko Biziera, alegia); 
eta artikuluz hornitu duten jakin-
tsuak (quechon, Coppens, Chavai-
llon, Leroi-Gourhan, eta abar) gaur 
egun aipa daitezkean antropologo-
rik sonatuenetakoak dirá. 

Irakurleak pentsa dezakeanez, 
jakintza sail horretan jantziak ez 
direnentzat (ez garenontzat, hobe) 
argi-emale bikaina da banako hau. 
Jakintza-adar honetan ere, beste 
guzietan bezala, urte gutxitan «za-
hartzen» dirá teoriak; funtsatzeko 
erabili ziren datoak, urte gutxitan 
osaturik edo gainditurik gelditzen 
direlako. 

Oroitzen naizenez, orain déla ho-
gei bat urte Neandertal-go Gizona 
zen gizakirik aspaldikoena: 100.000 
urte. Eta kitto: atzerago ez gene-
kien ezer. Noski, gizonak eta. txi-
muek jatorri berbera ote duten gal-
dera, aidean zegoen; baina baiez-
koa «gaizki» irizten zen giro har
tan; eta Darwin deabrutzat-edo jo-
tzen zuen askok, nahiz «L'Origine 
des Espéces» liburua 1859-koa 
izan! Ez dugu ahaztu behar Can-
tu-ren Kronologia, hanartean nagu-
si Biblia oinarritzat harturik. sei 
bat mila urte zahartasun ezartzen 
ziola gizonari... 

Hots, hogei urte honetan elkar-
gainka etorri dirá aurkierak; eta 
banako mamitsu horretan azaltzen 
denez askoz ere atzerago jarri be
har da gizonaren jaiotza. 

Ez hori bakarrik. Azkeneko urte-

etan «Australopiteko» deitzen zen 
tximu-aidea, gaur -AustralantropO' 
bataiatu nahi dute batzuek; eta se -
gurutzat jotzen da «Australopite-
ko- horren alde hasitako joera 
(alegia: harén «gizatasun»aren ai-
dekoa) azkartuz joango déla ondo-
ko urteetan. Izenaren aldaketak Gi-
zakuntza horren lekuko izan nahi 
du: —antropo» nahiago, «-piteko» 
baino. 

Tresnen prestaera eta gorputz; -
ren zutiera elkarrekin loturik dau • 
déla diote antropologilaríek. Hots, 
segurutzat jotzen da gaur Pitekan-
tropoen gizatasuna (hau modernoa-
go izanik), -bi-aurpegi»-harriak ho-
rien ekintzaren frutu direlako. Pi-
tekantropoa (-6600.000)tik (-100.000) 
ra bizi izan zen, Neandertal-go G¡-
zonarekín lotura eginez. 

Gizakuntzaren hasera, hortaz, as
koz ere atzerago eraman behar da. 
Urrun gelditu da (-100.000) urtea! 

Itzul gaítezen, ordea, Australan-
tropo-arengana. Zer diote gaurko 
jakintsuek? Oldoway-ko ikerketa-
-oruetarako (-1.750.000) urte antzi-
natasun ematen da; eta Omo-koe-
tarako (-3.300.000). Bi hauetako biz-
tanle eta langilea Australantropoa 
da eskierki. Eta segurutzat ere jo
tzen da «pebble culture» (harri 
moldatuak) dagokiela. Eskuak ba-
liatzen zituen, beraz, harriak PRES-
TATZEKO (ez erabíltzeko bakarrik, 
beren horretan); eta bi oinka ibil-
tzen zen. Leakey jaunak ikertu 
duen Australantropo-tresna kankai-
lu arkaiko bati, zahartasun hau 
erantsi dio zehazki: (-2.610.000) 
urte. 

Areago. Turkana-ko iker-oruetan 
(Patterson) Austrliantropoen aztar-
nak aurkitu díra; eta estrato horri 
(-5.000.000) urte dagozkio. Hots, 
gaur arte, ez da harri moldaturen 
arrastorik aurkitu horietan. Eta, al-
derantziz, Melka-Kuture-ko iker-
-oruetan harrizko tresnak bai, bai
na Australantropo-hezur aztarnarik 
ez. Horra hor, dirudienez, krisi-gu-
ne bat: ba dirudi Australantro-
poaren kondairan barrena hasia 
déla harriaren LANKETA ETA TRES-
NAGINTZA. Gizakuntzaren hastape-
na (-5.000.000) urtetaraino eraman 
behar litzake horretara. 

Baina gauza bat da harri bat 
tresna gisa erabiltzea; eta beste 
gauza bat da harri-mokor bat iku-
si, eta horretatik, laneginez, tresna 
berezi bat ateratzea. Hau -biga-
rren mailako» tresna da (moldatua 
eta gero erabilia). 

Hots, Yves Coppens-ek azaltzen 
duenez, Leakey jakintsuak -Rama-
piteko- deritzan paleo-gizon bat 
aurkitu du Kenyan (eta Indían ere 
bai). Ramapiteko horrí (-15.000.000) 
urte-adina ezartzen zaio. Hots, Lea-
key-ek azaldu zuenez, basaltozko 
harri txiki bat aurkitu zuen hate
ra; eta harri puska txiki harek, 
lupa bikunaren bidez aztertua, iz-
kina bat erakutsi du luzera guzian 
hobendua. Leakey-ren ustez (1967-
-XII) «ceci impliquait un usage»: 
alegia, harria ERABILIA izan zela 
erakusten zuen horrek. Ramapite-
koak, dirudienez, -lehenengo mai-
la»ko tresnak erabiltzen zituen; 
hau da, hartu eta moldatu gabe 
beren horretan erabiltzen. 

Gaurko gorilek eta txinpantzeek 

hori bera egiten dute: adarrak eta 
harriak tresna gisa, LANDU GA
BE, erabili. Eta hau erantzun zio-
ten batzuek Leakey-ri kontraka-
rrean. Baina honen errepikak ez du 
bueltarik: GAURKO gorilek hori 
egin ahal izateak ez du adieraz-
ten inundik ere Ramapitekoa Giza-
kuntza-en urrats bat ez denik. 
Orain dela hamar edo hogei miloi 
urteko gorilak eta txinpantzeak 
-atzeratuago» zeuden. Denontzako 
dago eboluzioa: ez gizonaren lei-
nuarentzako bakarrik. Ramapitekoa, 
beraz, harriak ERABIL zitzakean; 
eta orduko abere paraleloek (go-
rilen eta txinpantzeen as, bek) ez 
zuten egiten. 

Zertan gara beraz? 

Gizakuntza gero eta fenomeno 
zaharrago déla ageri da. Australan-
tropo gure asabari tarte f.au utzi 
behar zaio: (-5.000.000)tik, (-700.000) 
ra. Pitekaniropoaren aurretixek, be
raz. 

Ramapitekoaren «tresna - mena» 
garbiago agertuko balitz, askoz 
atzerago eraman beharko lirake Gi
zakuntzaren mugarriak. Tartea ba 
da; ze «Cónsul- giza-tximua orain 
déla 30 edo 40 miloi urte bizi zen; 
eta honi bait dagokio gizatasuna-
ren eta tximutasunaren arteko be-
rezgunea. 

Gizakuntza fenomeno luzea da, 
ezin sinistuzko luzerakoa. Harri-
-Haroak giza-kondairaren %-99,95 
da! 

Ez hori bakarrik; zeharo buka-
tuta ez da-ta. 

Egun hauetantxe aipatu da Fili-
pinetako leinu arkaiko baten aurki-
kundea: gizadia ez da osoki irten, 
gizadi gisa, Harri-Haro luze horre-
tatik. 

Hau egiztatzeko atsegin parega-
bea izan zuten 1955-an Parana-ko 
• Xeta»-leinua aurkitu zutenak (Bra-
sil-en). Bilatzaileak iritxi zirenean, 
Xeta horiek, berrehun bat, Harri-
-Haro betean bizi ziren. Ez zuten 
nekazaritza ezagutzen, eta ehizez 
eta bilketaz elikatzen ziren. Orain-
dik ere 1962-an bilatzaileak hará 
itzultzean, «certains outils de pie-
rre... étaient encore spontanément 
en usage». Eta urte horietan po
sible zen harrizko tresna «jatorriz-
koak» Xeta horiek antropologoen 
beren begien aurrean moldatzea! 

Biologiaren aldetik gauzak begi-
ratuz gero, honek ezin ondorio pi-
suagoak dakazki. Beharbada nabar-
mena hau izaki: gorpuztasunaren 
aldetik, biologiaren aldetik, antro-
pogenesiaren aldetik, gizadiaren 
Kondaira (idatzia, eman dezagun) 
eta Zibilizazioa (tekniken aurrera-
pena) EZIN BERRIAGO DIRÁ. Gi
zonak bere barruan (eta ezin si
nistuzko eta neurtuzko sakonean) 
daraman BIOLOGIA-ZAMA eskerga 
da gaitza. Ramapitekoa bera orain 
déla 15 miloi urte harriak erabil
tzen hasi baldin bazen; eta Nean
dertal-go Gizonak (honek bederen) 
hilak lurperatzen, eta beharbada 
gurtzen, baldin bazituen orain déla 
ehun mila urte; orduan, gure bar-
netik, gure nitasunaren aldetik, edo 
gure BIOLOGIAREN aldetik nahia
go bada, Iragan luze ikaragarri ba
ten haurride eta sorkari gara. Eta 
gure joerak, gure grinak, gure na-
hikunde izkutuak, esaten zaigun 
baino AISA SUSTRAITUAGOAK di
rá. Freud-engana jo behar da erro-
tik 

Australopitekoa gizatartu beha-
rrez, «Australantropo- bihurtu; eta 
are siniskaitzago zait niri benetan 
gizonaren izakerak eta nahikun-
deak funtsean «infrastruktura» eko-
nomiko baten ondorio direnik. Gi
zadiaren biziera luzean %-99,95 bal-
din badagozkio Harri-Haroari, ezin 
dut nik SINISTU («sinistu» diot, 
bai; fedea bait dabil hor gidari) 
gizon «BERIÍ» bat produzio-harre-
manen aldakuntzatik sor daitekea-
nik: gizon zoragarri bat, dena ber-
tute eta desaíienazio, Zaratustra-
-ren' kuttun-gai. 

Oso poilíki horretara da gizona, 
miloika urtetan barrena; eta oso 
polliki aldatuko da bere horretatik 
(alda badadi!) Alferrik da mitologia 
faltsuen ereitea. Zientziak ez digu 
horrelakorik sinisteko aukerarik uz-
ten. 

Gizona, bere horretan, anitz mi
loi urteren seme bait da. 




